
கின்றன. தான் ஆசைப்பட்ட உணவைச் சாப்பிடவும் மேலதிகாரிகளால் கூப்பிட்டனுப்பப்படாமல் இருக் கவும் உரிமை கொண்ட ஒரு மனிதனுக நான் இருக்க விரும்புகிறேன். என் கருத்தை நீ ஒப்புக்கொள்கிரு யல்லவா?”
'ஆஹா!” லெய்வாவின் பிரகாசம் பொருந்திய கண்கள் அவன் மீது உற்சாகமான புன்னகையை வீசின. 'நாம் இப்படிச் சொல்லிக்கொள்ளலாம். நீங்கள் இங்கி ருந்து தப்பிச் செல்லப்போகிறீர்கள்; ஏனென்ருல், நீங்கள் விரும்புகிறமாதிரி உணவு உண்ண நீங்கள் ஆசைப்படுகிறீர்கள். நான் என் வாழ்க்கையை அபாயத்திற்கேதுவாக்க விரும்புகிறேன்; ஏனென்ருல் உதட்டுச் சாயம் பூசிக்கொள்ளவும் உயர்குதிச் செருப்புகள் போட்டுக்கொள்ளவும் பெண்கள் மாதிரி மறுபடியும் உடை அணிந்துகொள்ளவும் நான் ஆசைப்படுகிறேன். அட, கடவுளே!....நான் ஒரு பெண்ணென்பதையே அவர்கள் ஒருபோதும் புரிந்து கொள்ளவில்லையே!” -
'நீ மிகவும் அழகாக இருக்கிருய். நம்மைத் தவிர்த்து இன்னும் நிறையப் பேர்கள் எல்லையைத் தாண்டிச் செல்ல முயன்று வருகிருர்களென்று நான் நினைக்கிறேன்” என்ருன் ஃபான். - 'நிலைமை என்ன?” - 'கடந்த இரண்டு நாட்களில் நடந்த துப்பாக்கிப் பிரயோகத்தைப்பற்றிச் சிந்தித்துப் பார். என்ன நிகழப் போகிறதென்றே தெரியவில்லை. ஆனல் இது நமக்கு ஒரு அற்புதமான வாய்ப்பு. ஊர்க்காவல்

